Врз основа на член 50 став 1 точка 9 од Законот за локалната самоуправа („Службен весник на Република Македонија“ бр.5/02 и „Службен весник на Република Северна Македонија“ бр.202/24), член 71 став 1 точка 9 од Статутот на Општина Демир Хисар (Службен гласник на Општина Демир Хисар бр.5/02, 4/05, 7/09, 18/14, 16/13, 10/19, 7/21 и 21/23)  а во врска со член 29 и 38 од Законот за културата („Службен весник на Република Македонија“ бр. 31/98, 49/03, 82/ 05, 24/07, 116/10, 47/11, 51/11, 136/12, 23/13, 187/13, 44/14, 61/2015, 154/15, 39/16 и 11/18 и „Службен весник на Република Северна Македонија“ бр. 265/24 и 132/25), член 20 од Статутот на Oпштинска yстанова Дом на култура „Илинден“ Демир Хисар и Решението за за распишување на Јавен оглас за избор на Директор на ОУ Дом на култура „Илинден“ Демир Хисар донесено од страна на Градоначалникот на Општина Демир Хисар со арх.бр.08-421/1 од 28.04.2026 година, Градоначалникот на Oпштина Демир Хисар распишува:
ЈАВЕН ОГЛАС
за избор на директор на Oпштинска yстанова
 Дом на култура „Илинден“ Демир Хисар
1. Се распишува Јавен оглас за избор на директор нa Oпштинската установа Дом на култура „Илинден“ Демир Хисар.
2. За директор на Oпштинска yстанова Дом на култура „Илинден“ Демир Хисар, може да биде избрано лице кое ги исполнува следниве услови согласно Законот за културата:
1) да е државјанин на Република Северна Македонија,
 2) во моментот на избирањето со правосилна судска пресуда не му е изречена казна или прекршочна санкција, забрана за вршење на професија, дејност или должност,
 3) има стекнато најмалку 240 кредити според ЕКТС или завршен VII/1 степен на високо образование утврдено со Статутот на ОУ  Домот на културата  „Илинден“ Демир Хисар.
4) има минимум пет години работен стаж во областа на културата или пет години работно искуство на работи или проекти во областа на културата врз основа на склучени договори за дело и 
5) да има меѓународно признат сертификат или уверение за познавање на англискиот јазик и тоа: ТОЕФЕЛ ИБТ (TOEFL IBT) - најмалку 30 бода, ИЕЛТС (IELTS) - најмалку 3 бода, КЕТ (КЕТ) (Cambridge English) – положен, АПТИС (АPTIS) - најмалку ниво Б2 (B2) или да има сертификат, уверение или потврда со кое се потврдува познавањето на еден од трите најчесто користени јазици на Европската Унија (англиски, француски или германски јазик) на најмалку ниво Б2 (B2) од Европската референтна рамка за јазици, издадени од установа или институција во државата или странство, регистрирана како давател на оваа услуга, освен за наставниците кои ги предаваат предметите англиски јазик, француски јазик или германски јазик.
3. Кандидатите за директор покрај доказите за исполнување на горенаведените услови треба да достават и:
- доказ за државјанство,
- доказ дека во моментот на избирањето со правосилна судска пресуда не му е изречена казна или прекршочна санкција, забрана за вршење на професија, дејност или должност,
- доказ за завршено високо образование со стекнати најмалку 240 кредити според ЕКТС или завршен VII/1 степен, 
- доказ за минимум пет години работен стаж во областа на културата или пет години работно искуство на работи или проекти во областа на културата врз основа на склучени договори за дело, 
- лекарско уверение за општа здравствена способност како општ услов за засновање на работен однос, потпишано од доктор на медицина специјалист по медицина на труд, издадено од здравствена организација од примарната здравствена заштита која врши дејност медицина на труд,
- доказ дека поседува меѓународно признат сертификат или уверение за познавање на англискиот јазик и тоа: ТОЕФЕЛ ИБТ (TOEFL IBT) - најмалку 30 бода, ИЕЛТС (IELTS) - најмалку 3 бода, КЕТ (КЕТ) (Cambridge English) – положен, АПТИС (АPTIS) - најмалку ниво Б2 (B2) или да има сертификат, уверение или потврда со кое се потврдува познавањето на еден од трите најчесто користени јазици на Европската Унија (англиски, француски или германски јазик) на најмалку ниво Б2 (B2) од Европската референтна рамка за јазици, издадени од установа или институција во државата или странство, регистрирана како давател на оваа услуга, освен за наставниците кои ги предаваат предметите англиски јазик, француски јазик или германски јазик,
- пријава со кратка биографија и
- предлог програма за работа и развој на ОУ Дом на културата „Илинден“ Демир Хисар за период од 4 (четири) години.
4. Работното време на ОУ Дом на култура „Илинден“ Демир Хисар е од 08 до 16 часот од понеделник до петок и изнесува 40 работни часа во неделата.
5. Паричниот износ на нето плата изнесува 53.808,оо денари.
6. Директорот се избира со мандат од 4 (четири) години.
7. Потребната документација кандидатите се должни да ја достават во оригинал или копија заверена на нотар.
8. Рокот за поднесување на документацијата изнесува 8 (осум) дена од денот на објавувањето на јавниот оглас во три дневни весници кои се издаваат на целата територија на Република Северна Македонија од кои еден од весниците кој се издава на јазикот што го зборуваат најмалку 20% од граѓаните кои зборуваат службен јазик различен од македонскиот јазик,
[bookmark: _Hlk98242548]9. Пријавите и целокупната документација да се достават до архивата на Општина Демир Хисар на адреса Општина Демир Хисар, ул.Битолска бр.8 со назнака „за јавен оглас за избор на директор на ОУ Дом на култура „Илинден“ Демир Хисар“. Пристигнатите пријави по завршувањето на огласот ги разгледува комисија за спроведување на јавен оглас за избор на директор на ОУ Дом на култура „Илинден“ Демир Хисар формирана од страна на градоначалникот на Општина Демир Хисар. Комисијата изготвува записник и во рок од 5 (пет) дена заедно со целокупната документација го доставува до градоначалникот на Општина Демир Хисар на натамошна постапка.
10. Градоначалникот ќе изврши интервју со кандидатите кои ги исполнуваат условите за директор на Домот на културата, по што ќе донесе одлука за избор на директор, во рок од 15 (петнаесет) дена од денот на приемот на записникот од комисијата. По конечноста на одлуката градоначалмикот ќе донесе решение за именување на директор.
11. Ненавремената и нецелосна документација нема да биде разгледувана.
12. Пријавата за аплицирање во електронска форма ќе биде достапна на интернет страницата на Општина Демир Хисар www.demirhisar.gov.mk или може да се подигне од архивата на општината.

